
 Annotatsiya: Ushbu maqolada bola nutqiga tasir etuvchi biologik, 

ijtimoiy,  ekologik  omillar  va bola nutqidagi  kamchiliklarini bartarf etish usullari 

haqida so`z yuritiladi. 

ФАКТОРЫ, ВЛИЯЮЩИЕ НА ЗАДЕРЖКУ РЕЧИ И ПУТИ ЕЕ 

УСТРАНЕНИЯ 

Аннотация: В этой статье обсуждаются биологические, социальные 

факторы, факторы окружающей среды, которые влияют на речь ребенка, и 

способы преодоления недостатков речи ребенка. 

FACTORS AFFECTING THE DELAY IN SPEECH AND WAYS TO 

ELIMINATE IT 

Annotation: This article discusses the biological, social, environmental 

factors that affect a child's speech and ways to overcome the shortcomings of the 

child's speech. 

Keywords: deprivation, organic, epilepsy, schizophrenia, asphyxia, rhesus 

factor, logomassage 



Nutq faqat inson uchun xos bo`lgan alohida va yuqori darajadagi aloqa 

shaklidir. Nutqiy aloqa jarayonida kishilar fikr almashadilar va bir-birlariga ta`sir 

etadilar, nutqiy aloqa til orqali amalga oshiriladi.  

Nutq insonning murakkab oliy psixik funksiyalaridan biri bo’lib, to’g’ri 

rivojlangan nutq bolaning har tomonlama rivojlanishi uchun eng muhim shart 

hisoblanadi. Bolaning nutqi qanchalik boy va to`g`ri bo`lsa, unga o`z fikrlarini 

bayon qilish osonroq bo`ladi, tengdoshlari va kattalar o`rtasida to`laqonli 

munosabatlarni amalga oshiradi, aqliy rivojlanishi shunchalik faol bo`ladi. Shu 

sababli bola nutqini o`z vaqtida shakllantirish, uning sofligi va to`g`riligiga, 

nutqida kamchilklarga yo`l qo`ymaslik to`g`risida g`amxo`rlik qilish zarur. 

Nutq buzilishlari etiologiyasida bosh miya jarohatlanishining “o`z o`rni” 

borligi eramizdan avvalgi 400 ming yil ilgari Gippokrat tomonidan aytib o`tilgan 

bo`lsa ham, bunga haqiqiy ilmiy tasdiq 1861-yilda, fransuz shifokori Pol Broko 

tomonidan bosh miyada nutq markazi mavjudligi  va bu markaz jarohatlanishi nutq 

buzulishini keltirib chiqarishi mumkinligini ko`rsatib berilgandan so`ngina 

berilgandir. Etiologiyada tashqi va ichki omillarning roli masalasi umumiy 

sababiyat muammosining bir bo`limi hisoblanadi. Nutq kamchiligining kelib 

chiqishi va uning klinik ko`rinishi shakillanishida bu ikki omil orasida bevosita, 

o`zaro aloqadorlik o`rnatilganligi haqida fikr yuritilgan. 

Nutq kamchiligining tuzilishi va darajasi ko`pincha miya shikastlanishining 

og`irlik darajasiga va uni oldini olishga bog`liq bo`ladi. Nutq rivojlanishining 

buzilishida tarbiya va atrof-muhitning nomaqul sharoitlari bilan bog`liqligi paydo 

bo`lishi kutiladi. Nutq shakllanishining jadal davrida psixik deprivatsiya uning 

rivojlanishini orqaga suradi.  

Nutqning to`liq rivojlanmaganligi odatda miyaning residualorganik 

shikastlanishi natijasidir. Nutq rivojlanishining buzilishini asab-psixik 

kasalliklaridan (epilipsiya, shizofreniya va boshqalar) farqlashni bilish kerak. 

Embrion rivojlanish davridagi turli xil patalogiyalar; 

 xomiladorlik vaqtidagi toksikozlar, virusli va endokrin kasalliklar, 

jaroxatlar, onaning rezus-faktorga mos kelmasligi; 



 tug`ruq vaqtidagi shikastlanish va asfiksiya; 

 bola rivojlanishining birinchi yo`lidagi bosh miya kasalliklari 

(meninget, ensofalit) 

 miyaning chayqalishi bilan birga sodir bo`ladigan bosh miya 

jaroxatlari. 

 nasliy omillar.Bunday xollarda nutq buzilishlari umumiy nerv tizimi 

buzilishlarining bir qismlarini tashkil etib,intelektual va xarakat kamchiliklari bilan 

birga kuzatiladi. 

Kelib chiqishiga ko`ra nutq buzilishlari organik xarakterli, funksional 

xarakterdagi nutq buzilishlarini farqlaymiz ya’ni mexanik (organik) nutq 

buzilishlariga (til, jag`, tanglay, tish) organik buzilishi, til tagidagi etning kaltaligi 

mexanik (organik) nutq buzilishiga sabab bo`lsa, funksional xarakterdagi nutq 

buzilishiga periferik nutq apparatining artikulyatsion qismida xech qanday organik 

buzilishlari, kamchiliklar kuzatilmaydi. Ayrim oilalarda kattalar bola nutqiga taqlid 

qiladilar. Bolani suyib u bilan “bola tilida” so`zlashadilar, buning natijasida bolada 

tovushlarning to`g`ri talaffuzi kech rivojlanadi.  

Nutq buzilishlarini o’rganish, tushunish uchun bola nutqining normal 

rivojlanish yo’lini, bu jarayonning o’ziga xos xususiyatlarini, nutqning 

muvaffaqiyatli shakllanishida katta rol o’ynovchi sharoitni bilish lozim. Bundan 

tashqari bola nutqining rivojlanish davrlarini aniq bilish zarur. Bu esa nutqning 

rivojlanishi jarayonidagi u yoki bu kamchiliklarni o’z vaqtida bilish va aniqlash 

uchun kerak bo'ladi. Masalan, 1 yosh-u 4 oylik bola gapirmayapti. Pedagog 

bolaning normal rivojlanishida birinchi so’zlar qachon paydo bo’lishini bilsa, u 

holda u bu bolaning normal yoki nonormal rivojlanayotganini hal qila oladi. 

Talaffuz buzilishlarni bartaraf etish uchun logopedik ta’sir lozim. Logopedik 

ta’sirning asosiy maqsadi, nutq tovushlarini to‘g‘ri shakllantirishdir. Logoped 

bolani to‘g‘ri talaffuzga o‘rgatishi uchun nihoyatda samarali yo‘l topishi lozim. 

To‘g‘ri tashkil qilingan logopedik ish nutq nuqsonlarini bartaraf etishda samarali 

natijaga erishishga yordam beradi. Talaffuzdagi kamchiliklarni bartaraf etish 

muddati bir qancha faktorlarga: nuqsonning murakkablik darajasiga, bolaning yosh 



va individual xususiyatiga, mashg‘ulotning muntazamligiga, ota-onalar tomonidan 

beriladigan yordamga bog’liq bo’ladi. 

Nutq kamchiliklarini bartaraf etishda artikulyatsion organlarning kerakli 

harakatlarini shakllantirish uchun qilingan mashqlar samarali natija beradi. Bola 

nutqyi rivojlanish jarayonida ayrim shakllanmagan nutq harakatlari ustida ish olib 

boriladi. Tovushlarni to‘g‘ri talaffuz etish uchun zarur bo‘lgan artikulyatsiya 

a’zolarini to‘liq, aniq keltirish va oddiy harakatlarni murakkab harakatlarga  –  turli 

xil fonemalarning artikulyatsiya tartibiga birlashtirishdan iborat bo’ladi. 

Hamma artikulyatsion mashqlari tizimini ikki turga bo‘lish mumkin: statik va 

dinamik. Statik mashqlarda artikulyatsiya a’zolari turli holatlarga keltiriladi, lekin 

harakat bo‘lmaydi. Dinamik mashqlarda artikulyatsiya a’zolari turli holatlarga va 

shu bilan birga harakatga keltiriladi. Har bir mashqlar o‘z nomiga ega:  “Futbol”, 

“Shamol”, “Sham”, “Filcha”, “Soatcha”,  “Yelkan”, “Chashkacha”, “Yelkan”, 

“Mazzali murabbo”   va  shu kabi bir   qator  artikulyatsion mashqlarni 

keltirishimiz  mumkin. Albatta bunday mashqlarning bajarilish tartibi bor.  

Masalan «Mazali murabbo». Til keng holda chiqariladi, so‘ng yuqori lablar 

yalanadi va til og‘iz ichiga olinadi. Bu mashq 10 – 15 marta qaytariladi. Nutq 

nuqsonlarini bartaraf etishda logopedik massaj ham muhim ahamiyat kasb etadi. 

Logomassaj (nuqtali,bo`shashtiruvchi,tetiklashtiruvchi massaj). Logomassaj 

umuman nutqning rivojlanishiga foydali ta`sir ko`rsatadi. Bu qon aylanishini va 

limfa ta`sir ko`rsatadi. Bu qon aylanishini va limfa drenajini yaxshilaydi, mushak 

tolasining elastikligini oshiradi. Kundalik massajning yumshoq yumshatuvchi 

harakatlari bolani tinchlantirishga va dam olishga yordam beradi. Energetik 

qabulxonalar tiriklik zaryadini ta`minlaydi. Katta foyda tufayli logomassaj ko`plab 

tuzatuvchi sinflarga kiritilagan.  

Xulosa qilib aytganda, nutq kamchiliklarini barvaqt aniqlash, ularni, maxsus 

ta`limga jalb etish, har tomonlama rivojlantirish, insonparvarlik, fidoiylik, ruhida 

tarbiyalash, o`qitish, kasbga yo`naltirish va sog`lomlashtirish, hayotga tayyorlash 

va normal rivojlangan insonlar jamiyatiga moslashtirish bu bizning vazifamiz 

hisoblanadi. Nutqning rivojlanib borishida bolalarning kattalar bilan aloqa bog`lab, 



suhbatlashishi muhim vosita sanaladi. Bolalardagi ilk nutqiy jarayon taqlid asosida 

rivojlanar ekan ularning atrof-muhit, tabiat bilan aloqasini yaxshi yo`lga qo`yish 

zarur. Ya`ni bunda hayvonot olami bilan uzliksiz munosabatda bo`lish orqali 

bolalardagi nutqiy nuqsonlarning kelib chiqishining oldini olishimiz mumkin. 

Bolaning nutqi kechikayotganini yoki tovushlarni noto`g`ri talaffuz qilayotganini 

sezganingiz zahoti logoped va bir qator mutaxasislarga murojaat qilishingiz lozim. 

Qancha erta murojaat qilsangiz, nutq nuqsonlarini shuncha samarali bartaraf 

etiladi. Bu  esa jamiyatimizga sog`lom va har tamonlama yetuk barkamol avlodni 

mustaqil shaxs etib tarbiyalashimizga yordam beradi. Bolalarni tibbiy, ijtimoiy, 

psixologik tomonlama shakllantirish, ularning qiziqishlari va extiyojlarini har 

tomonlama qo`llab-quvvatlash, berilgan shart- sharoitdan unumli foydalanishga 

undamog`imiz lozim. 

